
XARAJATLARNI BOSHQARISHNING NAZARIY 
YONDASHUVLARI VA USULLARI

Toshimov Azizbek Hakimovich

Annotatsiya. Korxonalar faoliyatida xarajatlarni samarali boshqarish masalasi ustuvor ahamiyat kasb etmoqda. Ayniqsa, 
qurilish sohasi yuqori resurs talabchanligi, katta moliyaviy xarajatlar hamda uzoq muddatli loyihalar bilan ajralib turadi. 
Shu bois qurilish korxonalarida xarajatlarni oqilona rejalashtirish, nazorat qilish va optimallashtirish orqali ularning 
raqobatbardoshligini oshirish muhim vazifalardan biri hisoblanadi.

Kalit soʻzlar: xarajat, tannarx, budjet, smeta, moliyalashtirish, daromad.
Abstract. The issue of effective cost management in enterprise activities is becoming increasingly important. In particular, 
the construction industry is characterized by high resource requirements, significant financial costs, and long-term 
projects. Therefore, one of the key objectives of construction enterprises is to enhance their competitiveness through the 
rational planning, control, and optimization of costs.

Key words: cost, production cost, budget, estimate, financing, income.
Аннотация. Вопрос эффективного управления затратами в деятельности предприятий приобретает всё большую 
актуальность. В частности, строительная отрасль характеризуется высокой ресурсоёмкостью, значительными 
финансовыми затратами и долгосрочными проектами. В связи с этим одной из важных задач строительных 
предприятий является повышение их конкурентоспособности за счёт рационального планирования, контроля и 
оптимизации затрат.

Ключевые слова: затраты, себестоимость, бюджет, смета, финансирование, доход.

K I R I S H
Hozirgi global iqtisodiy sharoitda korxonalar faoliyatida xarajatlarni samarali boshqarish masalasi ustuvor 

аҳamият kasb etmoqda. Ayniqsa, qurilish sohasi yuqori resurs talabchanligi, katta moliyaviy xarajatlar hamda 
uzoq muddatli loyihalar bilan ajralib turadi. Shu bois qurilish korxonalarida xarajatlarni oqilona rejalashtirish, 
nazorat qilish va optimallashtirish orqali ularning raqobatbardoshligini oshirish muhim vazifalardan biri 
hisoblanadi.

Mahsulot ishlab chiqarish tannarxini aniq hisoblash, xarajatlar manbalarini tahlil qilish hamda boshqaruv 
qarorlarini qabul qilish jarayonida ilg‘or xalqaro tajribaga tayanish muhim аҳамиятga ega. Xususan, yirik qurilish 
sanoati tarmoqlarida xarajatlarni hisobga olishning zamonaviy usullarini joriy etish va boshqaruv hisobini 
takomillashtirish milliy iqtisodiyot uchun dolzarb masalalardan biri hisoblanadi.

M A V Z U G A  O I D  A D A B I Y O T L A R  S H A R H I
Qurilish korxonalarida xarajatlarni boshqarish masalalari iqtisoiy nazariya va menejment sohasida keng 

tadqiq etilgan. Mazkur yo‘nalishda olib borilgan ilmiy izlanishlarda ishlab chiqarish xarajatlarini samarali 
boshqarish, tannarxni pasaytirish hamda resurslardan oqilona foydalanish masalalariga alohida e’tibor 
qaratilgan.

Iqtisodchi olimlarning fikricha, ishlab chiqarish xarajatlarini hisobga olishning zamonaviy usullari amaliy 
jihatdan yuqori samaradorlikka ega. Xususan, Charles T. Horngren, Srikant M. Datar va Madhav V. Rajan 
muallifligidagi Cost Accounting: A Managerial Emphasis asarida “direct-costing”, “standard-costing” hamda 
ABC (Activity-Based Costing) usullarining afzalliklari batafsil yoritilgan.

Shuningdek, Robert N. Anthony, James S. Reece va boshqa tadqiqotchilarning ilmiy ishlarida xarajatlarni 
strategik boshqarishda boshqaruv hisobi va nazorat tizimining muhim o‘rni ta’kidlangan.

T A D Q I Q O T  M E T O D O L O G I YA S I
Ushbu ilmiy ishni amalga oshirish jarayonida ilmiy adabiyotlarni tanqidiy tahlil qilish, umumlashtirish, tahlil va 

sintez usullaridan foydalanildi. Shuningdek, statistik ma’lumotlarni yig‘ish va qayta ishlash, kuzatish, guruhlash 
hamda boshqa miqdoriy va sifat tahlili usullari qo‘llanildi. Mazkur metodlar tadqiqot mavzusini har tomonlama 
o‘rganish, mavjud muammolarni aniqlash va ilmiy asoslangan xulosalar shakllantirish imkonini berdi.

T A H L I L  V A  N A T I J A L A R
Iqtisodiyotni modernizatsiya qilish va raqobat muhitini kuchaytirish sharoitida korxonalar faoliyati 

samaradorligini ta’minlashda xarajatlarni samarali boshqarish alohida ahamiyat kasb etadi. Xarajatlarni 
boshqarish korxona resurslaridan oqilona foydalanish, ishlab chiqarish jarayonlarini optimallashtirish hamda 
mahsulot tannarxini kamaytirish orqali iqtisodiy samaradorlikni oshirishga qaratilgan tizimli jarayon hisoblanadi.

Har bir davlat boshqaruv jarayonlarini takomillashtirish asosida yangi loyihalar, zamonaviy mahsulot va 
xizmatlarni yaratish hamda jahon bozorida raqobatbardoshlikni oshirishga intiladi. Bunda davlat daromadlari 
va xarajatlarining samarali boshqarilishi muhim ahamiyatga ega. Davlat daromadlaridan oqilona foydalanish 
asosida davlat xarajatlari moliyalashtiriladi. Davlat budjeti xarajatlar smetasining tasdiqlanishi esa keyingi 
yillarda turli yo‘nalishlardagi xarajatlarni takomillashtirish va ularni samarali moliyalashtirish uchun muhim asos 
bo‘lib xizmat qiladi.

Shu nuqtai nazardan, davlat boshqaruvi va boshqaruvning quyi bo‘g‘inlari xarajatlarini moliyalashtirish 
tizimini takomillashtirish mavjud muammolarni hal etishning muhim vositalaridan biri sifatida qaraladi. Bunda 
xarajatlarni optimallashtirish, mablag‘lar manbalari va tarkibini aniqlash, moliyalashtirish usullari hamda 
modellarini o‘rganish, ularni nazariy va amaliy jihatdan takomillashtirish muhim ahamiyat kasb etadi.

Mazkur yo‘nalishda boshqaruv faoliyatini takomillashtirish hamda xarajatlarni moliyalashtirish tizimini 
rivojlantirish bo‘yicha qator tashkiliy-huquqiy chora-tadbirlar amalga oshirilmoqda. Xususan, O‘zbekiston 
Respublikasi Vazirlar Mahkamasining 2017-yil 19-sentabrdagi “Boshqaruv kadrlarini tayyorlash, qayta 
tayyorlash va ularning malakasini oshirishga doir normativ-huquqiy hujjatlarni tasdiqlash to‘g‘risida”gi 745-son 
qarorida boshqaruv kadrlarining malakasini oshirish orqali tashkilotlar faoliyati samaradorligini kuchaytirish 
hamda moliyalashtirish xarajatlarini maqbullashtirish masalalariga alohida e’tibor qaratilgan.

Olib borilgan tadqiqotlar natijasida boshqaruv xarajatlarini moliyalashtirishning bir nechta nazariy 
yondashuvlari mavjudligi aniqlandi (1-rasm).

1-rasm. Boshqaruv xarajatlarini moliyalashtirishga oid nazariy yondashuvlar1

1-rasm ma’lumotlari asosida shuni ta’kidlash mumkinki, bugungi kunda boshqaruv faoliyatini takomillashtirish 
va boshqaruv sifatini oshirishda moliyalashtirish tizimining o‘rni muhim ahamiyat kasb etadi. Boshqaruv 
xarajatlarini moliyalashtirishning besh xil yondashuvi aks ettirilgan bo‘lib, ular orqali moliyalashtirish jarayonlarini 
samarali tashkil etish, rivojlantirish va takomillashtirish imkoniyatlari yaratiladi. Bu esa tashkilotlarda xarajatlarni 
optimallashtirish va resurslardan samarali foydalanishga xizmat qiladi.

Qurilish korxonalarida zamonaviy boshqaruv yondashuvlarini moliyalashtirishda KPI, ya’ni asosiy 
samaradorlik ko‘rsatkichlari tizimini joriy etish muhim ahamiyatga ega. Mazkur tizim orqali qurilish loyihalarining 

1	  iqtisodiy boshqaruv nazariyalari va zamonaviy moliyalashtirish konsepsiyalari asosida muallif tomonidan tuzilgan.

bajarilish muddati, xarajatlar samaradorligi, mehnat unumdorligi hamda sifat ko‘rsatkichlari muntazam nazorat 
qilinadi. Har choraklik va yillik moliyaviy hisobotlar asosida korxona faoliyati baholanib, rejalashtirilgan 
ko‘rsatkichlarning bajarilish darajasi tahlil etiladi.

Bundan tashqari, qurilish korxonalarida faoliyat samaradorligiga qarab xodimlar va bo‘limlarni 
rag‘batlantirish, shuningdek, mavjud kamchiliklarni bartaraf etishga qaratilgan nazorat mexanizmlarini 
qo‘llash tizimi shakllantiriladi. Bu esa xodimlarning mas’uliyatini oshirish, loyihalarni samarali amalga oshirish 
hamda korxona faoliyati natijadorligini yaxshilashga xizmat qiladi. Mazkur yondashuv moliyaviy intizomni 
mustahkamlash, mablag‘lardan oqilona foydalanish hamda korxona faoliyatida ochiqlik va hisobdorlikni yanada 
kuchaytirishga yordam beradi.

X U L O S A  V A  T A K L I F L A R
Tadqiqot jarayonida xarajatlarni boshqarishning klassik, keynsian, neoliberal, institutsional hamda natijaviy 

yondashuvlari tahlil qilinib, ularning iqtisodiy jarayonlarni samarali tashkil etishdagi ahamiyati yoritildi. Ushbu 
yondashuvlarning asosiy maqsadi resurslardan oqilona foydalanish va iqtisodiy samaradorlikni oshirishga 
qaratilganligi aniqlandi.

Shuningdek, qurilish korxonalarida xarajatlarni boshqarishning amaliyotda keng qo‘llaniladigan usullari, 
jumladan normativ usul, “direct-costing”, ABC (Activity-Based Costing) usuli, budjetlashtirish hamda marjinal 
tahlilning mazmuni va amaliy ahamiyati o‘rganildi. Mazkur usullar xarajatlarni samarali rejalashtirish, ortiqcha 
sarflarni kamaytirish hamda moliyaviy natijalarni yaxshilashda muhim vosita sifatida xizmat qilishi asoslab 
berildi.

Tadqiqot natijalari asosida quyidagi takliflar ishlab chiqildi:
– qurilish korxonalarida xarajatlarni boshqarishning zamonaviy usullarini keng joriy etish;
– budjetlashtirish va xarajatlarni monitoring qilish tizimlarini takomillashtirish;
– raqamli boshqaruv texnologiyalari va avtomatlashtirilgan hisob tizimlaridan foydalanishni kengaytirish;
– moliyaviy nazorat va ichki audit mexanizmlarini kuchaytirish;
– xarajatlarni boshqarish bo‘yicha mutaxassislarning malakasini muntazam oshirib borish.
Mazkur takliflarning amaliyotga joriy etilishi қурilish korxonalarida moliyaviy barqarorlikni mustahkamlash, 

resurslardan samarali foydalanish hamda korxonalar raqobatbardoshligini oshirishga xizmat qiladi.

